
  

Ellen Lexrød Hovlid: "Kan jeg poste dette på Facebook?" Rettsreglar som 
gjeld sosiale medium. 
I dag gjekk årets første foredrag av stabelen, og ei forsamling på nærare 50 
personar hadde møtt fram for å høyre Ellen Lexerød Hovlid, jurist og 
førsteamanuensis ved Høgskulen i Volda, snakke over temaet «Kan jeg poste 
dette på Facebook?» 

Ho hadde fokus på rettsreglar som gjeld på sosiale medium, særleg reglar for 
deling av private opplysningar og bilete. 
Dei frammøtte fekk ei klar innføring i kva ein hadde rett til å legge ut og ikkje. 
Samtidig var ho inne på gråsoner og dei mange dilemma i dette spørsmålet. 
Ulike omsyn blir sett opp mot kvarandre når ein skal finne ut kva som er 
lovstridig eller ikkje. Kva har offentleg interesse? Kva er privat? Kva fokuserer 
ein på? 

Konklusjonen var vel at ein bør vise varsemd og spørje der ein er i tvil. Mange 
frå salen stilte spørsmål, så det var tydeleg at dette var stoff som engasjerte 
og som hadde praktisk nytteverdi. Dei fleste har vel stått overfor situasjonar 
der ein er i tvil om ein bør leggje ut ein tekst eller eit bilete, eller om ein 
kanskje heller bør la det vere. 
 


